     ԱՄՓՈՓԱԹԵՐԹ
        «Գնման պայմանագրում փոփոխություն կատարելու մասին» ՀՀ կառավարության որոշման  նախագծի վերաբերյալ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ քաղաքաշինության կոմիտե
03/16.4/5162-18
17.10.2018թ.
	 1.«Ոստիկանությանը» բառը փոխարինել «Հայաստանի Հանրապետության ոստիկանությանը» բառերով:

2. «պայմանագրի N 2 հավելվածում» բառերը փոխարինել «պայմանագրով» բառով

Միաժամանակ տեղեկացնում եմ, որ համաձայն Հայաստանի Հանրապետության կառավարության 2017 թվականի մայիսի 4-ի N 523-Ն որոշման 1-ին կետով հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի` պայմանագրով աշխատանքների կատարման համար սահմանված ժամկետը կարող է երկարաձգվել` մինչև պայմանագրով ի սկզբանե սահմանված ժամկետը լրանալը:
	1. Ընդունվել է:

2. Ընդունվել է:

Ընդունել է ի գիտություն:
Նշված կետում խոսքը գնում է արհեստական համարվող փոփոխությունների, այն է` պայմանագրի ժամկետը 30 օրից ավել երկարաձգելու մասին:

Միաժամանակ պայմանագրի 8.6 կետի համաձայն պայմանագրի ժամկետը արդեն իսկ մեկ անգամ երկարացվել է 30 օրացույցային օրով` 30.08.2018թ. համաձայնագրով:


	1.Կատարվել է համապատասխան փոփոխություն:
2.Կատարվել է համապատասխան փոփոխություն:


	ՀՀ ֆինանսների  նախարար
01.1/26-1/19282-18

25.10.18թ.
	Դիտողութուններ և առաջարկություններ չկա:
	
	

	ՀՀ տարածքային կառավարման և զարգացման նախարարություն
05/17.1/8526-18

27.10.18թ.
	«Գնման պայմանագրում փոփոխություն կատարելու թույլտվություն տալու մասին»           ՀՀ կառավարության որոշման նախագծի վերաբերյալ տեղեկացնում ենք,  որ Գրիգոր Զոհրապի 120 հասցեում շուրջ 20 տարի փաստացի բնակվում են Ադրբեջանից բռնագաղթված 8 ընտանիք, որոնք բնակության համար ոչ պիտանի,  կիսակառույց, թալանված, խոնավ, վթարային շինությունները իրենց միջոցներով  դարձրել են բնակելի, կատարել են վերանորոգման, բարեկարգման, գազիֆիկացման, բնակվելու և կենցաղային պայմանները ապահովելու համար անհրաժեշտ այլ աշխատանքներ: Եթե «Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշմամբ ակնկալվող շինարարական աշխատանքների ավարտին առնվազն 8 ընտանիք դառնալու է անօթևան, ապա ՀՀ տարածքային կառավարման և զարգացման նախարարությունը հայտնել է իր դիրքորոշումը 06.06.2018թ.N 01/17․1/3606-18 գրությամբ (կցվում է):

	Ընդունվել է  ի գիտություն:

Հիշյալ գրությամբ ՀՀ ՏԿԶ նախարարությունը Ոստիկանությանը հայտնել է, որ իր  աշխատակիցները ուսումնասիրություններ են կատարել Երևանի Գ. Զոհրապի 120 հասցեում, որտեղ ժամանա-կավոր կացարաններում բնակվում են Ադրբեջանից բռնագաղթված անձինք: Հիշյալ հասցեն նախկինում ծառայել է որպես շնաբուծա-րան և Երևանի քաղաքապետի 2011 թ. N 4039-Ա որոշմամբ, որպես սեփականություն, հանձնվել է Ոստիկանությանը: Դիմումատու Վ. Ղարամանյանի և  ևս 10 ընտանիքներ, շուրջ 20 տարի բնակվելով վերը նշված կացարաններում՝ իրենց միջոցներով  բնակության համար ոչ պիտանի,  կիսակառույց, թալանված, խոնավ, վթարային շինությունները դարձրել են բնակելի, կատարել են վերանորոգման, բարեկարգման, գազաֆիկացման, բնակվելու և կենցաղային պայմանները ապահովելու համար անհրաժեշտ այլ աշխատանք-ներ: Նախարարությունը խնդրել է Ոստիկանության իրավասություն-ների շրջանակում ձեռնարկել միջոցներ դիմումով բարձրացված հարցի կարգավորման ուղղությամբ և արդյունքների մասին տեղեկացնել նախարարությանը:    
Ոստիկանությունը գրավոր պարզաբանել է, որ  խնդրո առարկա հասցեում ժամանակակից շնաբուծարանի շենքի կառուցման, տարածքի վերականգնման և կառուցապատման նպատակով դեռևս 2015թ. ստացել է համապատասխան թույլտվություն: Լայնա-ծավալ շինարարական աշխատանքների համար մինչև 2018թ. արդեն իսկ  ծախսվել է 94 545.02 ՀՀ դրամ: Կառուցապատումը նախատեսված է եղել ավարտել 2018թ. օգոստոսին, ինչի համար լրացուցիչ հատկացված է 47 մլն. ՀՀ դրամ: Աշխատանքների ավարտը խոչընդոտվել է տարածքն ապօրինի զբաղեցնող անձանց կողմից կատարված անօրինական  շինարարությամբ և վեր-ջիններիս այնտեղ բնակվելու փաստով:

Անշարժ գույքի տարածքում փաստացի բնակվող քաղաքացիներին ոստիկանության աշխատակիցները բազմիցս հորդորել են ազատել տարածքը, սակայն նրանք շարունակել են իրենց փաստացի բնակությունը և ձեռքբերման վաղեմության հիմքով սեփակա-նության իրավունքի ճանաչման հայցով դիմել դատարան, Ոստիկանությունը ներկայացրել է հակընդդեմ հայց՝ գույքը ուրիշի ապօրինի տիրապետումից ազատելու պահանջով: Թիվ ԵԱԴԴ/3939/02/15 քաղաքացիական գործով 14.02.2018թ. կայացվել է վճիռ, հայցը մերժվել է, իսկ հակընդդեմ հայցը՝ բավարարվել: Դատարանը որոշել է  վտարել հայցվորներին վտարել անշարժ գույքի տարածքից: Հայցվորները վճիռը բողոքարկել են, Վերաքննիչ դատարանի 28.06.2018թ. որոշմամբ վերաքննիչ բողոքը մերժվել է, իսկ Վճռաբեկ դատարանը 10.10.2018թ. որոշմամբ մերժել է հայցը վարույթ ընդունելը, հետևապես վճիռը մտել է օրինական ուժի մեջ:   

 Նախարարությանը հասցեագրած պատասխան գրությամբ Ոստիկանությունը հայտնել է, որ անշարժ գույքի տարածքում կառուցապատման աշխատանքների ավարտից հետո կառուցված շնաբուծարանը և հարակից տարածքը իր նպատակային նշանակությամբ օգտագործվելու է Ոստիկանության կողմից, ուստի դիմումով բարձրացված հարցի առնչությամբ այլ միջոցներ ձեռնարկելը հնարավոր չէ:




ՀՀ ՈՍՏԻԿԱՆՈՒԹՅՈՒՆ
